
Fotoja kryesore
që do të jetë

lajtmotivi i
shfaqjes dhe

që do të
botohet në

shtypin
austriak e do të

afishohet në
postera, disa

ditë para
premierës.

KULTURE

Një shfaqje e pazakontë te
atrore me histori dhe per
sonazhe reale, ka pushtu-

ar vëmendjen e austriakëve këto
ditë të nxehta vere. Premiera e
veçantë, që do të mbahet me 23
shtator, titullohet "Die Re-
ise", dhe në shqip do të thotë
"Udhëtimi". Kjo është histo-
ria e 30 burrave, grave e fëm-
ijëve që kanë emigruar nga
katër anët e botës dhe kanë
zgjedhur Austrinë për të jet-
uar. Mes tyre është edhe his-
toria e një burri shqiptar. Ai
quhet Pjetër Logoreci dhe
me arratinë, me botëkup-
timin e tij, me karakterin
dhe historinë personale ka
tërhequr vëmendjen e ide-
atorëve të kësaj shfaqjeje të
veçantë, të cilët e kanë
përzgjedhur për të rrëfyer
pjesëzën e historisë së tij sh-
qiptare. E pyesim Pjetër
Logorecin për këtë shfaqje,
e ndërsa na rrëfen se kanë
nisur intensivisht provat,
na tregon disa fotografi in-
teresnate të personazheve,
ku mes tyre në foton krye-
sore që është përgatitur për
reklamimet e produksionit,
është edhe portreti i tij.
"Udhëtimi", nënkupton
rrugën tonë të ikjes, arrat-
inë…- thotë Pjetri. "Shfaqja
është një paraqitje reale e
emigrimit (janë historitë
tona të vërteta) nga vendet
që kanë kaluar probleme se-
rioze, në kohë të ndryshme,
si probleme politike,
ekonomike, fetare, racore,
luftëra civile, diskriminim gjinor,
etj. Pra ka në mesin tonë edhe fëm-
ijë 12-vjeç, që kanë ikur të vetëm
nga Afganistani, Somalia, Çeçe-
nia etj", shpjegon Pjetër Logoreci,
ndërsa vijon se "30 personazhet, u
zgjodhën nga një konkurrim ku

TEATER

Një shfaqje e rrallë do të mbahet me historitë reale të 30 personazheve nga e gjithë bota,
që kanë emigruar në Austri. Mes tyre edhe historia e Pjetrit që emigroi menjëherë

morën pjesë rreth 400 vetë, përfshi
këtu edhe aktorë të njohur austri-
akë".  Mes 30 të përzgjedhurve ka
edhe shumë aktorë, këngëtarë,
balerinë, muzikantë e artistë të
emigruar në Austri, e mes tyre jo
më kot u përzgjodh historia dhe ai

vetë si personazh, i larguar nga
atdheu i tij, Shqipëria, në kaosin e
1997-tës.

Ky projekt i EU-së ka bërë
shumë bujë në të gjithë Austrinë,-
thotë Pjetri, e kjo sipas tij, për sh-
kak se problemet kundër të hua-
jve janë shume agresive, e po ash-
tu ndikim ka edhe ligji i azilit, i
cili ka më shumë se një muaj që ka
ndryshuar, duke shtrënguar gjith-
një e më tepër masat për emi-
grantët.  "Në Vjenë si në të gjithë
Austrinë, megjithëse sistemi so-
cial është perfekt, vijnë në rrugë
të ndryshme, emigrantë të shumtë
që kërkojnë azil. Më të shumtët i
sjellin bandat dhe mafia që i merr
çdo emigranti nga 2000 - 3000 euro.
Sigurisht, ky fenomen, shihet me
sy jo të mirë nga partitë konserva-
tore, të cilat kërkojnë (shumë herë
me sukses) që t'i kthejnë në vendet
e origjinës këto njerëz, pavarësisht
nga problemet që ata kanë", shpje-
gon Pjetri, ndërsa shton se si re-
agim ndaj këtij fenomeni, shfaqja
që po përgatitet, është një thirrje
që emigrantët, i bëjnë shoqërisë
austriake, për t'i pranuar dhe in-
tegruar mes tyre, persona, famil-
je, të cilët për shkaqe madhore
kanë braktisur atdheun e tyre.

Pjetri tregon se në këtë shfaqje
do të marrë pjesë edhe Ute Bock,
një grua në moshë, e cila i ka kush-
tuar jetën mbrojtjes së të drejtave
të njeriut. Ajo ka një pension ët

sajin ku strehon dhe ushqen emi-
grantët pa mbrojtje. Shoqata e saj
sponsorizohet nga donacionet e
ndryshme që bëjnë austriakët.

Regjisorja e kësaj shfaqje të
veçantë është Jacqueline Korn-
müller, një artiste berlineze, mjaft
e njohur për teatrin e saj modern
dhe unik, në të gjithë vendet gjer-
manishtfolëse.

Provat që kanë nisur fillimisht
në sallën e provave të Teatrit Pop-
ullor Vjenës, tashmë kanë nisur
në skenën e famshme të këtij Teat-
ri. Për Pjetër Logorecin ky është
një emocion i dyfishtë, pasi his-
torinë e tij personale e që përfaqë-
son njëkohësisht edhe vendin e tij
Shqipërinë do ta interpretojnë në
të njëjtën skenë ku ka aktruar
edhe i madhi Aleksandër Moisiu.

Krahas shfaqjes një tjetër even-
iment do të jetë organizimi i një
ekspozite me fotot e provave e të
shfaqjes në parlamentin  austriak,
e cila do të qëndrojë e hapur gjatë
gjithë muajit shtator.

POEZIA

ELITA E POETEVE BOTERORE NE
"MBREMJET STRUGANE"

Në Strugë shënohet këtë vit 50 vjetori i Mbrëmjeve të fam
shme strugave ku marrin pjesë poetët më ën zë të gjithë botës.

Këtë vit, festimet e këtyre mbrëmjeve do të jenë disi ndryshe. Ky
edicioni i 50-të, jubilar, do të zhvillohet pas 3 javësh dhe do të mbledhë
150 poetët më të mirë nga 70 vende të botës. Kryetari i komunës së
Strugës Ramiz Merko, thotë se prej kohësh kanë filluar përgatitjet
dhe për Strugën tre ditët e zhvillimit të këtij festivali ndërkombëtar
jubilar do të jenë një festë e jashtëzakonshme. E tërë Struga do të
jetë në festë këtu kanë konfirmuar pjesëmarrjen ajka e poetëve më
të mirë nga e gjithë bota. Ai përmend mes tyre Fatos Arapin nga
Shqipëria, fitues i para dy viteve i "kurorës së artë", Horhe Padron
nga Spanja, Adonis nga Siria, Tomazh Shallami nga Sllovenia etj.
Festivali i sivjetshëm ndërkombëtar i mbrëmjeve strugane mbahet
në patronazhin e UNESKO-s dhe financohet prej saj. Një numër i
madh veprimtarish do të zhvillohen, gjatë atyre ditëve dhe midis
tyre edhe inagurimi i restaurimit të shtëpisë së vëllezërve Milladi-
novic. Mbrëmjet do të zhvillohen javën e fundit të muajit gusht.
Sipas kryetarit Ramiz Merko, në  këtë vit jubilar të 50-vjetorit, juria
ka shpallur fitues poetin maqedonas Mateo Matevski.                                              Ba. Be.Ba. Be.Ba. Be.Ba. Be.Ba. Be.

Shqiptari mes 30 emigrantëve
në teatrin e madh të Vjenës

Pjetër Logoreci
me regjisoren

Jacqueline
Kornmüller

gjatë provave

